
2.9. Gengið skal frá fráveitu frá snyrtingum með viðurkenndum hætti að mati heilbrigðis- 
nefndar Djúpavogs. 

2.10. Lýsisgeymar skulu vera í lýsisheldri þró að rúmtaki minnst 20% af rúmtaki geymisins í 
þrónni. Séu fleiri en einn geymir í sömu þró skal rúmtakið vera minnst 20% af rúmtaki 
stærsta geymisins. 

Lokunarbúnaður skal vera af viðurkenndri gerð og þannig staðsettur að ekki sé hætta á 

því að hann verði fyrir hnjaski. Einn loki skal vera innan þróar. 
Sé lýsið sett á tunnur, gáma eða flytjanleg ílát, skal þeim þannig fyrir komið að þau valdi 

ekki mengun umhverfis, þó þau skaddist eða leki komi að þeim. 

2.11. Um frágang olíugeyma og varnir gegn mengun af völdum olíu fer samkvæmt heilbrigð- 

isreglugerð nr. 149/1990 og reglum nr. 560/1982 um varnir gegn olíumengun sjávar við 

olíubirgðastöðvar. 

2.12. Verksmiðjan skal sjá um, að mengungarvarnabúnaður sé ávallt í sem fullkomnustu lagi. 

Skal hafa reglulegt eftirlit með búnaði og ástandi hráefnis hverju sinni. Niðurstöður og 
athuganir skal skrá niður í sérstaka dagbók og skal fulltrúum Hollustuverndar ríkisins 
og heilbrigðisnefnd heimill aðgangur að henni hvenær sem er. 

3. Eftirlit og eftirlitsgjöld. 
3.1. Fyrirtækið greiðir árlega eftirlitsgjald í samræmi við þriðja flokk gjaldskrár nr. 355/1986 

með síðari breytingum. 

Gjaldið skal standa undir hluta af kostnaði vegna starfsleyfisskyldra fyrirtækja sam- 

kvæmt reglugerð. 
3.2. Eftirlitið skal vera með tvennum hætti: 

Beint eftirlit mengunarvarna Hollustuverndar ríkisins annars vegar og hins vegar eftirlit 
fyrirtækisins sjálfs, sem Hollustuvernd ríkisins fær sendar niðurstöður úr og flokkar og 

metur. 

4. Gildistaka. 

4.1. Starfsleyfi þetta, sem veitt er í samræmi við mengunarvarnarreglugerð nr. 389/1990 sbr. 

lög nr. 81/1988 um hollustuhætti og heilbrigðiseftirlit, öðlast þegar gildi. 

Umhverfisráðuneytið, 22. febrúar 1991. 

F.h.r. 

Páll Líndal. 

Sigurbjörg Sæmundsdóttir. 

SAMÞYKKT 

um búfjárhald á Stokkseyri. 

I. KAFLI 
Almenn ákvæði. 

1. gr. 

Samþykkt þessi er sett til að stemma stigu við óhóflegu búfjárhaldi innan þéttbýlismarka 
á Stokkseyri svo og til að tryggja hæfilega nýtingu á gróðurlendi í eigu sveitarsjóðs 
Stokkkseyrarhrepps. 

2. gr. 

Búfjárhald (nautgripa, hrossa, svína, sauðfjár, geita og alifugla) er óheimilt innan 
þéttbýlismarka Stokkseyrar, nema með sérstöku leyfi hreppsnefndar.

3. gr. 
Sá sem hyggst sækja um leyfi skv. 2. gr. skal senda um það umsókn til hreppsnefndar. Í 

umsókninni skal gera grein fyrir fjölda búfjár, sem óskað er leyfis fyrir, hvernig geymslu skuli 
háttað og öðru, er máli kann að skipta. 

4. gr. 

Nú telur hreppsnefnd að skilyrði til búfjárhalds séu fyrir hendi og getur hún þá veitt leyfi 
sem bundið er við tiltekinn hámarksfjölda. 

Veitt leyfi til búfjárhalds skuldbindur þó sveitarsjóð Stokkseyrarhrepps ekki til þess að 
sjá leyfishöfum fyrir beitilandi handa búfé né veita þeim aðra aðstöðu til búfjárhalds. Leyfið er 
veitt til óákveðins tíma en er uppsegjanlegt með eins árs fyrirvara miðað við 1. júní ár hvert. 

Leyfið er háð gildandi reglum á hverjum tíma og er gefið út á nafn og er ekki 
framseljanlegt. 

5. gr. 

Sá sem fær leyfi til búfjárhalds samkvæmt reglugerð þessari skal hafa búféð í öruggri 
vörslu og ber hann ábyrgð á öllu því tjóni, sem það kann að valda. 

6. gr. 
Ef leyfishafi brýtur reglugerð þessa um meðferð búfjár má afturkalla leyfið og er þá 

heimilt að taka búféð úr vörslu eiganda og selja það á opinberu uppboði, eða slátra því. Þannig 
má og fara með búfé sem ekki hefur verið fengið leyfi fyrir. 

7. gr. 
Leyfishafi ber einn ábyrgð á því að hann hafi beitiland handa búfé sínu á sumrum og fóður 

að vetri svo og allri meðferð búfjárins. 
Ef búfjáreigandi vill láta búpening ganga úti að vetri eða beita búfé skal það því aðeins 

heimilt að búfé sé í öruggri vörslu. 

8. gr. 
Un fjallskil búfjár innan þéttbýlismarka á Stokkseyri fer eftir fjallskilareglugerð nr. 380/ 

1975 fyrir hreppana milli Þjórsár og Hvítár (Ölfusár) og þeirra jarða í Biskupstungnahreppi 
sem liggja sunnan Hvítár í Árnessýslu. 

TI. KAFLI 

Um hagnýtingu gróðurlendis í eigu sveitarsjóðs Stokkseyrarhrepps. 

9. gr. 

Þeir búfjáreigendur sem hafa leyfi til búfjárhalds samkvæmt samþykkt þessari hafa einnig 

rétt til hagnýtingar á gróðurlendi í eigu sveitarsjóðs Stokkseyrarhrepps. Gróðurlendi 

(“Stokkseyrarmýrin“) er afgirt á kostnað sveitarsjóðs. 

10. gr. 

Greiða skal gjald fyrir hvern grip sem hver leyfishafi sem hagnýtir beit á gróðurlandinu á, 
og nefnist það hagagjald. Upphæð gjaldsins er kr. 100,00 fyrir hverja sauðkind samkvæmt 
vorframtali og kr. 1000,00 fyrir hvern annan grip samkvæmt skýrslu gæslumanns gróðurlands- 

ins. Gjaldið breytist árlega samkvæmt breytingum á lánskjaravísitölu í október ár hvert og eru 
ofangreindar upphæðir miðaðar við október 1990. Gjaldið skal innheimta með fjallskilum og 

er gjalddagi þess 15. október ár hvert.

11. gr. 

Ráðinn skal sérstakur umsjónarmaður með smölun á gróðurlendinu, en eigendur 

búfjárins sjá um smölun að fyrirsögn hans. 

12. gr. 

Nú fjölgar búfé leyfishafa samkvæmt samþykkt þessari svo mikið að gróðurlendinu er 

talin hætta búin og/eða beit gerist ófullnægjandi og getur hreppsnefnd þá ákveðið að beita 

ítölu sem kveður á um fjölda gripa sem hver leyfishafi má hafa á gróðurlendinu. 

III. KAFLI 
Ýmis ákvæði. 

13. gr. 

Óheimilt er með öllu að láta búfé ganga laust innan þéttbýlismarka Stokkseyrar. 

Starfsmenn sveitarsjóðs skulu handsama og taka í vörslu allt búfé sem gengur laust í 

kauptúninu. Enn fremur geta þeir, sem fyrir ágangi verða, látið handsama ágangsfénað, sem 

þeir skulu skýra skrifstofu sveitarfélagsins frá tafarlaust. 
Eigendum slíks fénaðar ber að greiða allan kostnað af handsömun þess, fóðrun og annan 

kostnað, sem af slíku leiðir og má láta selja búfénaðinn á opinberu uppboði til lúkningar 
kostnaðinum, verði fénaðurinn ekki leystur út innan sólarhrings frá því eigandinn fékk 

vitneskju um handsömunina eða, ef eigi er vitað um eiganda, innan hætfilegs tíma eftir að 

auglýsing um fénaðinn hefur verið birt. Einnig skal eigandi slíks búfjár bæta það tjón er búfé 
hans hefur valdið. Ef um ítrekuð brot verður að ræða á lausagöngu búfjár varðar það sektum 

og leyfissviptingu. 

14. gr. 

Búfé á lausagöngu skal handsama tafarlaust. Handsömunargjald skal vera að lágmarki 

kr. 2500,00 í hvert skipti. Að auki skal greiða kr. 250,00 fyrir hverja sauðkind umfram tíu, og 
kr. 2500,00 fyrir hvern stórgrip umfram tvo, sem handsamaður/handsömuð er í hvert skipti. 

Þessar upphæðir miðast við lánskjaravísitölu í október 1990 og taka sömu breytingum og 
hún. 

15. gr. 

Brot gegn samþykkt þessari varðar sektum. Með mál út af brotum skal farið að hætti 
opinberra mála. 

IV. KAFLI 
Ákvæði til bráðabirgða. 

16. gr. 

Allir þeir, sem við gildistöku samþykktar þessarar eiga eða hafa í umsjá sinni búfé sem 

fellur undir samþykktina, skulu innan 6 mánaða frá gildistöku hennar hafa tilkynnt um 
búfjárhald sitt, og sótt um leyfi, ella fellur niður heimild þeirra til búfjárhalds. 

Samþykkt þessi, sem samin er og samþykkt af hreppsnefnd Stokkseyrarhrepps, staðfest- 

ist hér með samkvæmt lögum nr. 44 23. maí 1964 um búfjárhald í kaupstöðum og kauptúnum, 

sbr. lög nr. 38 23. maí 1980, til þess að öðlast gildi þegar í stað og birtist til eftirbreytni öllum 

þeim sem hlut eiga að máli. 

Félagsmálaráðuneytið, 25. febrúar 1991. 

Jóhanna Sigurðardóttir. 

Berglind Ásgeirsdóttir.


